
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ဓုကျိရ
নিচ্ছে, এসবের যাতে প্ৰতিকার হয় আমরা সে চেষ্টা করব । তাতে মতবাদের কি
আছে ?
“আমরা বিশ্বাস করি, গ্রামের উন্নতির জন্য ভাল রাস্তাঘাটের দরকার আছে। রাস্তাটি তৈরী হলে আমাদেরই উপকার হবে।’
রুষ্ণেন্দু কিছুক্ষণ চুপ করে রইল। তারপর গভীর গলায় বলল, “রাস্তা তৈরী করতে আমরা বাধা দেব না । আমরা অত্যাচারের প্রতিবাদ করব ।”
সহদেব রোগী ছিপছিপে ভারি সুদর্শন ছেলে। মুখখানা দেখলেই ভাল বলতে ইচ্ছা করে। সে বলল, “ও একই কথা। রাস্তা তৈরীতে বাধা দেওয়া হচ্ছিল বলেই হেরম্ববাবুকে একটু আধটু অত্যাচার করতে হয়েছে। আর বিনা মজুরিতে তিনি তো কাউকে খাটাচ্ছেন না, প্ৰত্যেককে মজুরি দিচ্ছেন। অবশ্য যারা গোলমাল করে তাদের বেল-”
অনাথ বলল, “আপনাকে সত্যি কথা বলি কৃষ্ণেন্দুবাবু, হেরম্ব চক্রবর্তীকে আমার ও পছন্দ করি না। তবে এক্ষেত্রে আমাদের পলি সি হচ্ছে, চুপ করে থাকা । রাস্তাটা হচ্ছে, হয়ে যাক। অন্য ব্যাপারে হলে হেরম্ববাবুব অত্যাচার আমরাও সহ্য করতাম না, অনেক আগে আমরাই একটা বিহিত করতাম। আমরা রাস্ত চাই। বর্ষাকালে তিন চার মাস এখানকার রাস্তায় সাইকেল পর্যন্ত চালান যায় না ।”
“কি হবে সাইকেল চালিয়ে ? রাস্ত! দিয়ে ? গরু ছাগলের চলতে ফিরতে সাইকেল লাগে না, ভাল রাস্তার ও দরকার হয় না ।”
ছেলেব। চুপ করে থাকে। কৃষ্ণেন্দু মনে মনে নিজের ওপর বিরক্ত হয়। এদের মেজাজ দেখিয়ে, কড়া কড়া কথা শুনিয়ে লাভ কি ?
আবার সে বলে, “এই সোজা কথাটা কি তোমরা বুঝতে পার না ? রাস্তাঘাটের উন্নতি, লাইব্রেরী, নাইটস্কুল, পূজাপার্বন এ সবের কোন মানে হয় না, গায়ের লোক যদি মানুষ না হয়, যদি শুধু মুখ বুজে অত্যাচার সহ করে যায় ? রাস্তাটা কি হেরম্ব তৈরী করে দিচ্ছে ? ঘরের পয়সা খরচ করে ? না, গায়ের লোকের সুবিধার জন্য তৈরী হচ্ছে? ওদের সুবিধার কথা কর্তারা ভাবলে অনেক আগেই রাস্ত তৈরী হয়ে যেত। রাস্তা হচ্ছে ভালই । কিন্তু ওটা হেরম্বের অনুগ্রহ বা দান ভাবিছ কেন ? হেরম্ব তো কটাক্টে মোটা টাকা লাভ করবে। রাস্তার জন্যে সকলের কাছ থেকে ট্যাক্স আদায় হবে। এতকাল যে রাস্তাটা হয়নি সেটাই তো হয়েছে ওদের মস্ত অন্যায়।

